ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ
ՍԵՊՏԵՄԲԵՐԻ 30-ի N1782-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
Ազգային ժողովի կողմից 2019 թվականի մայիսի 8-ին ընդունված՝  «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» օրենքի 14-րդ հոդվածի 2-րդ մասի համաձայն՝ Էներգետիկ ենթակառուցվածքների և բնական պաշարների նախարարությունն ու տարածքային կառավարման և զարգացման նախարարությունը միաձուլման ձևով վերակազմակերպվել են՝ ստեղծելով Տարածքային կառավարման և ենթակառուցվածքների նախարարություն: 2019 թվականի հուլիսի 1-ին ընդունված «Պետական կառավարման համակարգի մարմինների մասին» օրենքում փոփոխություններ կատարելու մասին» օրենքի 3-րդ հոդվածի 2-րդ մասի համաձայն՝ Անշարժ գույքի կադաստրի կոմիտեն անվանափոխվել է Կադաստրի կոմիտեի:
[bookmark: _GoBack]Հաշվի առնելով վերը շարադրվածը, անհրաժեշտություն է առաջացել կատարել փոփոխություններ և ՀՀ կառավարության 2004 թվականի սեպտեմբերի 30-ի «Հայաստանի Հանրապետության ընդերքի պահպանության և օգտագործման ոլորտի բարելավման առաջնահերթ միջոցառումների մասին» N 1782-Ն որոշման (այսուհետ՝ որոշման) մեջ և որոշմամբ հաստատված հավելվածների ամբողջ տեքստում  վերոնշյալ փոփոխություններին համապատասխան ուղղումներ կատարել: 
ՀՀ էներգետիկայի և բնական պաշարների նախարարության աշխատակազմի ընդերքի պետական տեսչությունը տեսչական բարեփոխումների շրջանակներում միացավ բնապահպանական պետական տեսչության հետ, իսկ հետագայում «Պետական կառավարման համակարգի մարմինների մասին» ՀՀ օրենքի 4-րդ հոդվածի համաձայն ՀՀ բնապահպանության նախարարության բնապահպանության և ընդերքի տեսչական մարմինը վերակազմավորվեց՝ բնապահպանության և ընդերքի տեսչական մարմնի:
Վերոնշյալը հաշվի առնելով անհրաժեշտություն է առաջացել նաև ընդերքօգտագործման ոլորտի արդյունավետ կառավարումն ապահովելու նպատակով իրականացնել տեղեկատվության փոխանակում՝ ՀՀ բնապահպանության և ընդերքի տեսչական մարմնի և Տարածքային կառավարման և ենթակառուցվածքների նախարարության միջև:
Որոշման 6.1-ին կետի համաձայն՝ որոշման 4-րդ կետով սահմանված տեղեկությունները ՀՀ կառավարությանն առընթեր պետական եկամուտների կոմիտեի նախագահի ու ՀՀ էներգետիկ ենթակառուցվածքների և բնական պաշարների նախարարի համատեղ հրամանով հաստատված կարգով պետք է էլեկտրոնային եղանակով ներկայացվեին ՀՀ կառավարությանն առընթեր պետական եկամուտների կոմիտե: Սակայն 2017 թվականի հոկտեմբերի 5-ի ՀՀ կառավարության N 1292-Ն որոշման համաձայն լիազոր մարմինը յուրաքանչյուր ամսվա համար՝ մինչև այդ ամսվան հաջորդող ամսվա 15-ը, հարկային մարմին է ներկայացնում տեղեկություններ` տրված թույլտվությունների և թույլտվությունների փոփոխությունների, գործողության ժամկետի երկարաձգման, վերաձևակերպման, գործողության կասեցման և դադարեցման մասին՝ համաձայն որոշմամբ հաստատված հավելվածների: Հետևաբար անհրաժեշտություն է առաջացել որոշմամբ կարգավորել Պետական եկամուտների կոմիտեի կողմից Տարածքային կառավարման և ենթակառուցվածքների նախարարություն ներկայացվող տեղեկությունների ձևատեսքերը և ուժը կորցրած ճանաչել որոշման 6.1-ին կետը:
2.  Առաջարկվող կարգավորման բնույթը - Որոշման նախագծով առաջարկվում է համապատասխան փոփոխություններ կատարելու միջոցով ուղղել պետական կառավարման մարմինների անվանումները, ինչպես նաև ընդերքօգտագործման ոլորտի արդյունավետ կառավարումն ապահովելու նպատակով իրականացնել տեղեկատվության փոխանակում՝ ՀՀ բնապահպանության և ընդերքի տեսչական մարմնի և Տարածքային կառավարման և ենթակառուցվածքների նախարարության միջև: 
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Տարածքային կառավարման և ենթակառուցվածքների նախարարությունում:
4. Իրավական ակտերի կիրառման դեպքում ակնկալվող արդյունքը
	Ներկայացված որոշման նախագծի ընդունմամբ կկարգավորվի ընդերքի պահպանության և օգտագործման ոլորտում արդյունավետության բարձրացման, թերությունների վերացման, օրինախախտումների կանխարգելման, ինչպես նաև ընդերքօգտագործման ոլորտի արդյունավետ կառավարումն ապահովելու նպատակով տեղեկատվության փոխանակման գործընթացը տարբեր գերատեսչությունների միջև:


















ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ
ՍԵՊՏԵՄԲԵՐԻ 30-ի N1782-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


«Հայաստանի Հանրապետության կառավարության 2004 թվականի սեպտեմբերի 30-ի N1782-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտություն չի առաջանալու:




ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ
ՍԵՊՏԵՄԲԵՐԻ 30-ի N1782-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության կառավարության 2004 թվականի սեպտեմբերի 30-ի N1782-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջացնի:
